
CYFARFOD CYNGOR GWYNEDD, 18 MAWRTH, 2016 
 
CYNLLUN DATBLYGU LLEOL AR Y CYD  
 
GWYBODAETH A GYFLWYNIR GAN Y CYNGHORYDD ALED EVANS  
 
Nodaf isod y mathau o ddiffygion sydd yn yr ‘asesiad’  

a) Mae holl sail yr asesiad wedi ei sylfaenu ar dderbyn mewnlifiad  

b) Mae’n gwbl amlwg ei fod yn ceisio defnyddio ystadegau i gyfiawnhau’r cynllun yn 
hytrach na phwyso a mesur gwrthrychol 

c) Roedd y dull yn ddiffygiol – gweler adroddiad Hywel Jones (Atodiad 1) 

ch) Anwybyddu sylwadau  corff hyrwyddo iaith y Cyngor (Hunaniaith) (gweler 
Atodiad 2) 

d) Rhoi cambwyslais ar nifer o ystyriaethau e.e. canran 70%, ailgartrefi, addysg 
Gymraeg a rhoi cambwyslais ar bwysigrwydd mesurau lliniaru sydd un ai’n heb fod 
yn eglur neu dra ymylol a phitw. 

dd) Rhagdybio disail e.e prynwyr tai newydd a’r cyswllt â siaradwyr Cymraeg, a dim 
dehongli arwyddocad oedrannau a mannau geni 

e) Dim dehongli cyflawn ar ffigurau Cyfrifiad 2011 ac arwyddocad y tai sbar sydd ar 
gael e.e. yn Nwyfor – gweler adroddiad Hanfod (Atodiad 3) 

RHAN 2: Eich Sylwadau a Newidiadau a Awgrymir. (Defnyddiwch un adran Rhan 2 ar gyfer pob sylw yr hoffech 

ei wneud) 

2a. Ar ba ran o’r Cynllun Adnau yr ydych chi’n gwneud sylwadau?  

 

Polisi rhif (nodwch)  PS1 – Yr Iaith Gymraeg a’r Diwylliant Cymreig 

Paragraff rhif (nodwch)        

Cynigion/ Map Mewnosod (nodwch y rhif 

cyfeirnod)  

      

Map Cyfyngiadau        

Atodiadau (nodwch)        

 

2b. A ydych yn gwrthwynebu neu gefnogi?  

 

 Gwrthwynebu  Cefnogi  
 

2c. Rhowch fanylion eich sylwadau ar y Cynllun Adnau.  

 

Croesewir yr ymrwymiad i “Ddiogelu a chrfyhau’r iaith Gymraeg a’r diwylliant Cymreig a hyrwyddo ei 

ddefnyddio fel rhan hanfodol o fywyd y gymuned.” 

 

Er hyn, prin yw’r manylion yn y Cynllun ynglyn a sut y bwriedir diogelu’r iaith Gymraeg, gan sicrhau 

fod y Gymraeg yn ystyriaeth bwysig fel rhan o’r drefn gynllunio. 

 

Mae pob cymuned yng Ngwynedd o arwyddocad ieithyddol, ac felly mae’n bywsig fod y Gymareg yn 

ystyriaeth bendol yn y drefn gynllunio ledled yr ardal. 

 

Mae Arolwg Tai ac Iaith Gwynedd a Môn wedi dangos nad yw osgoi twf mewn datblygiadau tai yn 

debygol o ddiogelu’r Gymraeg ychwaith. Fodd bynnag, heb dystiolaeth ‘gadarn’ o’r angen lleol am 

dai, mae’n anodd gwybod i sicrwydd ai effaith cadarnhaol/negyddol a gaiff unrhyw ddatblygiad ar yr 

iaith Gymraeg, ac o ystyried sefyllfa fregus yr iaith Gymraeg fel iaith leiafrifol y gwneir llai o ddefnydd 

ohoni yn gyffredinol, does dim modd cymryd y siawns yna heb wybod i sicrwydd y bydd unrhyw 

ddatblygiad yn atgyfnerthu sefyllfa’r iaith. Dylid cydnabod y dylai pob datblygiad economaidd neu 

aneddleoedd atgyfnerthu’r iaith GYmraeg, ac na ddylid ystyried unrhyw ddatblygiad fyddai’n golygu 

mesurau i liniaru ei effaith ar yr iaith Gymraeg.  

 

At hyn, mae diogelu’r iaith Gymraeg yn thema llorweddol a dylid adlewyrchu hynny drwy gydol y 

Cynllun Adnau. 

 

Cydnabyddir hefod fod twf economaidd yn mynd law yn llaw gyda thwf a chadernid ieithyddol. 

 

 

 

 

 

 

 

 

Defnyddiwch dudalennau ychwanegol os bydd angen.  

Nodwch faint o dudalennau ychwanegol rydych wedi’u defnyddio.......... 

2ch. Os yw eich sylw yn 2c yn fwy na 100 o eiriau, darparwch grynodeb os gwelwch yn dda (dim mwy 

na 100 o eiriau. 

 

Mae’r Polisi Strategol i’w groesawu ond mae angen edrych ar y Cynllun yn fwy cydlynus i sicrhau y 

gweithredir y polisi hwn i sicrhau nad oes elfennau eraill o’r cynllun, fel y polisi ar y nifer o dai yn milwrio 

yn ei erbyn.  

 

 

 

 

 

 

 

 

 

 

 

 

 

 

 

 

 

 

2d Rhowch fanylion y newidiadau yr hoffech eu gweld i’r Cynllun Adnau 

 

Oherwydd natur unigryw'r Sir mae’n rhaid i’r Gymraeg fod yn ystyriaeth bwysig yn y drefn gynllunio. 

Credir bod angen ymestyn y ffiniau er mwyn amddiffyn y Gymraeg a bywgiorwydd a hyfywedd y 

Gymraeg yng nghymunedau Gwynedd. 

 

Mae angen i’r Cynllun Adnau adlewyrchu’r ffaith fod y Gymraeg yn thema llorweddol ar draws yr holl 

Gynllun. 

 

Mae angen eglurder o’r modd y bwriedir diogelu’r iaith Gymraeg.  

 

 

 

 

 

  

2dd. Ydi’r Cynllun yn gadarn?  

Ydi  Nac ydi  

2e. Os ydych chi’n meddwl nad yw’r Cynllun Adnau yn gadarn, pa brawf cadernid ydych chi’n meddwl 

y mae’n ei fethu? (Ticiwch isod os gwelwch yn dda) Rhoddir mwy o fanylion am y profion cadernid ar 

gefn y ffurflen hon 

Gweithdrefnol Cysondeb Cydlyniad ac Effeithiolrwydd 

P1  P2  C1  C2  C3  C4  CE

1 
 CE

2 
 CE

3 
 CE

4 

RHAN 2: Eich Sylwadau a Newidiadau a Awgrymir. (Defnyddiwch un adran Rhan 2 ar gyfer pob sylw yr hoffech 

ei wneud) 

2a. Ar ba ran o’r Cynllun Adnau yr ydych chi’n gwneud sylwadau?  

 

Polisi rhif (nodwch)  TWR4 – Deiliadaeth Gwyliau 

Paragraff rhif (nodwch)        

Cynigion/ Map Mewnosod (nodwch y rhif 

cyfeirnod)  

      

Map Cyfyngiadau        

Atodiadau (nodwch)        

 

2b. A ydych yn gwrthwynebu neu gefnogi?  

 

 Gwrthwynebu  Cefnogi  
 

2c. Rhowch fanylion eich sylwadau ar y Cynllun Adnau.  

 

Mae’r polisi yn nodi y caniateir cynigion “…i ymestyn y tymor gwyliau ar gyfer safleoedd carafanau 

sefydlog a chalet presennol os gellir dangos bod y llety yn cael ei ddefnyddio at ddibenion gwyliau yn 

unig ac nad yw’n dod yn brif neu unig gartref y deilydd.” 

 

Mae pryder ynglŷn â’r bwriad o ganiatáu ymestyn y tymor gwyliau i 12 mis, ac effaith hynny ar 

gymunedau Cymraeg eu hiaith, ac yn sgil yr argyfwng ariannol, methiant y Cyngor i blismona a 

monitro’r sefyllfa yn ddigonol. 

 

Mae nifer o safleoedd gwyliau fel hyn (megis Ocean Heights) wedi eu lleoli mewn ardaloedd sydd yn 

gadarnleoedd i’r iaith Gymraeg, a gall ymestyn y tymor gwyliau felly arwain at effaith negyddol ar 

sefyllfa’r iaith yn y cymunedau y lleolir y safleoedd gwyliau hyn ynddynt.   

 

 

 

 

 

 

 

 

 

 

 

 

 

 

 

 

 

 

Defnyddiwch dudalennau ychwanegol os bydd angen.  

Nodwch faint o dudalennau ychwanegol rydych wedi’u defnyddio.......... 

2ch. Os yw eich sylw yn 2c yn fwy na 100 o eiriau, darparwch grynodeb os gwelwch yn dda (dim mwy 

na 100 o eiriau. 

 

Nid oes budd economaidd o ymestyn y tymor gwyliau i 12 mis fyddai’n cyfrannu at sicrhau cymunedau 

cynaliadwy.   

 

Ni all y Gymraeg ychwaith ymdopi gydag effaith negyddol ymestyn y tymor gwyliau all olygu cynnydd 

sylweddol ym mhoblogaeth rhai cymunedau a bod hynny o fudd sydd i’w gael o hynny yn cael ei or-

bwyso gan effeithiau negyddol caniatadau o’r fath, fel yr effaith ar natur ieithyddol cymunedau a’r 

pwysau ar wasanaethau cyhoeddus.  

 

 

 

 

 

 

 

 

 

 

 

 

 

 

 

 

2d Rhowch fanylion y newidiadau yr hoffech eu gweld i’r Cynllun Adnau 

 

Angen ailystyried y polisi o ganiatáu meysydd carafanau a ‘chalets’ i agor 12 mis. 

 

 

 

 

 

 

 

 

 

  

2dd. Ydi’r Cynllun yn gadarn?  

Ydi  Nac ydi  

2e. Os ydych chi’n meddwl nad yw’r Cynllun Adnau yn gadarn, pa brawf cadernid ydych chi’n meddwl 

y mae’n ei fethu? (Ticiwch isod os gwelwch yn dda) Rhoddir mwy o fanylion am y profion cadernid ar 

gefn y ffurflen hon 

Gweithdrefnol Cysondeb Cydlyniad ac Effeithiolrwydd 

P1  P2  C1  C2  C3  C4  CE

1 
 CE

2 
 CE

3 
 CE

4 

RHAN 2: Eich Sylwadau a Newidiadau a Awgrymir. (Defnyddiwch un adran Rhan 2 ar gyfer pob sylw yr hoffech 

ei wneud) 

2a. Ar ba ran o’r Cynllun Adnau yr ydych chi’n gwneud sylwadau?  

 

Polisi rhif (nodwch)  TAI5 – Tai Marchnad Lleol 

Paragraff rhif (nodwch)        

Cynigion/ Map Mewnosod (nodwch y rhif 

cyfeirnod)  

      

Map Cyfyngiadau        

Atodiadau (nodwch)        

 

2b. A ydych yn gwrthwynebu neu gefnogi?  

 

 Gwrthwynebu  Cefnogi  
 

2c. Rhowch fanylion eich sylwadau ar y Cynllun Adnau.  

 

Mae Polisi TAI5 ‘Tai Marchnad Lleol’ yn nodi y “Caniateir datblygiadau preswyl newydd o fewn ffiniau 

datblygu’r aneddleoedd penodol…” cyn belled a bod meini prawf yn cael eu cyrraedd.  Yr 

aneddleoedd a nodir yng Ngwynedd yw: 

Abersoch,  

Aberdaron,  

Mynytho,  

Llanbedrog,  

Sarn Bach  

Tudweiliog. 

 

Awgrymir y dylid cynnwys holl ardal AHNE fel rhan o’r Polisi Tai Marchnad Leol/tai fforddiadwy, er 

mwyn gwarchod cymunedau a bywgiorwydd a hyfywedd y Gymraeg yng nghymunedau Gwynedd. 

 

Awgrymir hefyd y gellir ystyried sefydlu ymddiriedolaethau tai lleol i fod yn gyfrifol am yr angen lleol 

am dai a’r modd y diwallir yr angen hwnnw gan ddod a budd i’r gymuned leol. 

 

 

 

 

 

 

 

Defnyddiwch dudalennau ychwanegol os bydd angen.  

Nodwch faint o dudalennau ychwanegol rydych wedi’u defnyddio.......... 

2ch. Os yw eich sylw yn 2c yn fwy na 100 o eiriau, darparwch grynodeb os gwelwch yn dda (dim mwy 

na 100 o eiriau. 

 

Mae Polisi TAI5, ‘Tai Marchnad Leol’ yn un i’w groesawu’n fawr ond rhaid ymestyn y nifer o aneddleoedd 

penodol a ddynodir ar gyfer polisi o’r fath, y tu hwnt i’r 6 ardal a nodir ar hyn o bryd yn y Cynllun. 

 

Mae canlyniadau’r Cyfrifiad diwethaf wedi dangos dirywiad yn y ganran sy’n siarad Cymraeg yn rhan 

fwyaf o gymunedau’r Sir a byddai ymestyn yr ardaloedd Tai Marchnad Leol yn un arf defnyddiol i gyfarch 

hyfywdra cymunedol ac ieithyddol. 

 

 

 

 

 

 

 

 

 

 

 

 

2d Rhowch fanylion y newidiadau yr hoffech eu gweld i’r Cynllun Adnau 

 

Cynyddu'r nifer o aneddleoedd penodol a enwir o dan polisi TAI5 ‘Tai Marchnad Lleol’ er mwyn gwarchod 

cymunedau Gwynedd a hyfywedd y Gymraeg. 

 

 

 

 

 

 

 

 

 

 

 

 

 

  

2dd. Ydi’r Cynllun yn gadarn?  

Ydi  Nac ydi  

2e. Os ydych chi’n meddwl nad yw’r Cynllun Adnau yn gadarn, pa brawf cadernid ydych chi’n meddwl 

y mae’n ei fethu? (Ticiwch isod os gwelwch yn dda) Rhoddir mwy o fanylion am y profion cadernid ar 

gefn y ffurflen hon 

Gweithdrefnol Cysondeb Cydlyniad ac Effeithiolrwydd 

P1  P2  C1  C2  C3  C4  CE

1 
 CE

2 
 CE

3 
 CE

4 

Asesiad o sefyllfa’r Gymraeg a’r tueddiadau demograffig yn
ardal Dwyfor ar sail cyfrifiadau 2001 a 2011

Nodiadau cychwynnol
Paratowyd yr asesiad hwn gan Ymgynghoriaeth Iaith Hanfod, ar gais y Cynghorydd Aled
Evans ac Iwan Edgar.

Dylai’r sylwadau sydd ynddo gael eu darllen ar y cyd â’r asesiad amgaeedig o sefyllfa’r
Gymraeg yng Ngwynedd, sy’n bennaf seiliedig ar waith a oedd eisoes wedi’i wneud.
Mae’n rhoi sylw llawn i Lŷn ac Eifionydd fel un o ardaloedd Gwynedd, ac nid oes ddiben 
atgynhyrchu’r graffiau yma.

Noder fodd bynnag y bydd mymryn o amrywiaeth yn y ffigurau yn yr asesiad hwn o
gymharu â’r ddogfen gyffredinol. Nid yw’r ardal y cyfeirir at i fel Llŷn ac Eifionydd yn y 
ddogfen honno yn cynnwys ward Clynnog. Roedd rheswm da dros hynny, gan fod rhai
wardiau wedi eu cyfuno ar gyfer rhai o’r ffigurau a ddefnyddiwyd; ymhlith y rhai a
gyfunwyd â’i gilydd roedd Clynnog a Llanllyfni. Felly i ddibenion yr asesiadau hyn, Llŷn 
ac Eifionydd yw ardal Dwyfor heb gynnwys Clynnog. Gan fod y Cyngor yn cydnabod
Dwyfor fel rhanbarth ac yn cyhoeddi ffigurau ar ei gyfer, defnyddir ffigurau ar gyfer
Dwyfor yn y sylwadau hyn.

Nid yw ychwanegu Clynnog at ffigurau Llŷn ac Eifionydd yn gwneud fawr ddim 
gwahaniaeth i’r ganran sy’n siarad Cymraeg, ond gan fod nifer y siaradwyr Cymraeg
wedi codi 140 yma, mae’n rhoi darlun mwy ffafriol o ran y cwymp cyffredinol yn y
niferoedd yn Nwyfor.

Yn ogystal â’r ffigurau am y gallu i siarad Cymraeg, bwriedir edrych ychydig yn fanylach
ar fewnfudo i ardal Dwyfor, a hefyd ar y berthynas rhwng y cynnydd yn nifer y cartrefi
(household spaces), nifer yr aelwydydd, a’r cynnydd yn y boblogaeth.

Cyflwyniad
Y peth cyntaf i’w nodi am y Gymraeg yn ardal Dwyfor yw fod yma ddarlun sy’n
gadarnhaol iawn ar un ystyr, ond bod tueddiad cyffredinol o ddirywiad graddol yn
achosi pryder.

Mae’r gyfran o 71.3% sy’n siarad Cymraeg yma gyda’r uchaf yng Nghymru; mae 94% o’r
bobl a aned yng Nghymru yn siarad Cymraeg. Mae’n dda gweld cyfrannau uchel iawn o
blant a phobl ifanc yn siarad Cymraeg; mae’r ganran o 92.5% o blant sy’n siarad
Cymraeg yn rhywbeth i’w ddisgwyl mewn ardal o’r fath, ac mae’r ganran o 88.6% o bobl
ifanc rhwng 16 a 24 oed sy’n siarad yr iaith gyda’r uchaf yng Nghymru.

Mae’n galonogol hefyd fod tua thri chwarter yr oedolion rhwng 25 a 49 oed yr ardal yn
siarad Cymraeg. Y ffigur cyfatebol am y ganran sy’n siarad Cymraeg yn y grŵp oedran 
yma yw 67.5% yng Ngwynedd gyfan, 57% ym Môn, 46% yng Ngheredigion a 36% yn Sir
Gaerfyrddin. Mae Dwyfor felly’n sefyll allan fel ardal eithriadol o Gymraeg.

ATODIAD 3

Mae 70% o’r grŵp oedran yma yn ardal Dwyfor wedi eu geni yng Nghymru; ar y llaw 
arall, llai na 60% o bobl dros 50 oed sydd wedi eu geni yng Nghymru.

Mae’n golygu bod y ganran gyffredinol o’r boblogaeth sy’n siarad Cymraeg i lawr i
71.3%. Mae’r cwymp o bron i 2 bwynt canran yn barhad tueddiad dros ddegawdau –
gan fod dros 80% o’r trigolion yn siarad Cymraeg yn 1971.

Ar ben hyn, ni ddylid camarwain ein hunain yn ormodol mai pobl hŷn yn unig sy’n 
symud yma. Er bod llawer mwy o bobl hŷn o’r tu allan i Gymru’n symud i mewn, ni 
ddylid diystyru’r 30% o oedolion iau sydd wedi eu geni’r tu allan i Gymru ychwaith a’r
potensial o ddylanwadu ar iaith y gymdeithas.

Mae’r gyfran gyffredinol o’r boblogaeth sy’n siarad Cymraeg yn beryglus o agos i’r
trothwy o 70%, sy’n cael ei grybwyll gan ystadegwyr fel yr isafswm canran sy’n
angenrheidiol i’r Gymraeg barhau fel prif iaith y gymdeithas. [Mae’n wir bod y ganran
hon yn cael ei chymryd yn rhy lythrennol gan rai sylwebwyr, gan fod amgylchiadau’n
gallu amrywio rhwng ardal ac ardal. Ond dylid pwysleisio mai fel canllaw sy’n gosod
isafswm y dylid ei defnyddio, nid er mwyn creu’r argraff bod unrhyw ardal lle mae dros
70% yn siarad Cymraeg yn gwbl ddiogel.]

Nid yw’r ganran sy’n siarad Cymraeg yn Nwyfor gyfuwch â’r hyn yw yn ardal
Caernarfon a’r cyffiniau, ond fel y dengys y graffiau yn y ddogfen gyffredinol, mae’r
canrannau o’r bobl a aned yng Nghymru sy’n siarad Cymraeg gyda’r uchaf yng Nghymru.
Arwydd arall o gryfder yr iaith yma yw fod y ganran gyffredinol o’r boblogaeth sy’n
siarad Cymraeg yn uwch na’r gyfran a aned yng Nghymru.

Tynnwyd sylw yn y ddogfen honno hefyd at ba mor gwbl allweddol yw Gwynedd i
barhad y Gymraeg fel iaith sy’n cael ei siarad yn naturiol gan drwch y boblogaeth. Mae’r
rhan helaethaf o ddigon o brif ardal graidd y gogledd-orllewin – o ran arwynebedd a
phoblogaeth – yn gorwedd yng Ngwynedd, a honno’n cynnwys y rhan fwyaf o Arfon
heblaw Bangor, Dwyfor a gogledd Meirionnydd.

Mae’r ffigurau’n dangos bod Dwyfor yn rhan o’r brif ardal graidd sydd o dan fygythiad.
Nid oes ond angen y mymryn lleiaf o ddirywiad pellach i ddod â’r rhanbarth cyfan o dan
y trothwy o 70% yn gallu siarad Cymraeg. Mae bod ag ardal eang lle mae 70% o
boblogaeth o 25,000 yn siarad Cymraeg yn gaffaeliad holl bwysig i’r Gymraeg, ac mae’n
cyfrif am tua chwarter o’r holl ardal graidd o safbwynt poblogaeth. I danlinellu ei
phwysigrwydd, nid oes hyd yn oed bentref na phlwyf i’r de o Drawsfynydd gyda chyfran
debyg o’i phoblogaeth yn siarad Cymraeg.

Byddai gweld y gyfran yn disgyn yn is na 70% yn ergyd ddifrifol i’r Gymraeg felly, ac yn
cyfrannu at wahanu cadarnleoedd gogledd Meirionnydd oddi wrth gadarnleoedd Arfon.

Mae Dwyfor felly yn ardal o hynodrwydd ieithyddol – ond yn un lle mae’r hynodrwydd
hwnnw yn fregus ac o dan fygythiad.

Strategaeth iaith y Cyngor

Calonogol iawn oedd gweld Cyngor Gwynedd, yn ei strategaeth iaith a lansiwyd yn
ddiweddar, yn gosod nod o gynnydd o bum pwynt canran yn y gyfran sy’n siarad
Cymraeg erbyn 2021, a fyddai’n golygu codi’r ganran ar gyfer y sir gyfan i tua 70%.

Yr hyn sy’n rhaid ei nodi yma yw y byddai hynny’n amhosibl ei gyflawni heb sicrhau
cynnydd cyfatebol yn ardal Dwyfor hefyd. Ni ellir fyth cael cynnydd digonol yn
ardaloedd mwy Seisnig y sir i godi canran y sir gyfan. Rhaid cymryd felly mai’r nod yw
codi’r ganran sy’n siarad Cymraeg yn ardal Dwyfor i 76.3% erbyn 2021.

Cymharol gyfyng yw gallu unrhyw bolisïau cynllunio i greu newid cadarnhaol yn
sefyllfa’r Gymraeg; anodd a chymhleth fyddai penderfynu ar union natur y mathau o
ddatblygu a fyddai’n helpu creu’r amodau a allai arwain at dwf. Ar y llaw arall, mae gan
bolisi cynllunio’r grym i fod yn ddinistriol os ceir gormod o ddatblygu, ac nid oes ond
rhaid edrych ar drefi Seisnig glan-môr arfordir y gogledd i ddangos effaith gor-
ddatblygu o’r fath.

Yn ddelfrydol, yr hyn y byddid wedi dymuno’i weld fyddai bod y rhai a baratôdd
strategaeth iaith y Cyngor wedi cael y cyfrifoldeb hefyd o awgrymu niferoedd y tai a
fyddai’n fwyaf tebygol o hyrwyddo’r Gymraeg ym mhob ardal. Gallai’r rhain wedyn fod
wedi cael eu defnyddio fel man cychwyn wrth ffurfio’r Cynllun Datblygu Lleol, gan
addasu yn ôl anghenion lleol.

Wrth ffurfio polisi cynllunio ar gyfer mannau mor amrywiol â siroedd trefol a Saesneg
eu hiaith fel Casnewydd neu Torfaen ar y naill law, a rhai gwledig a Chymraeg fel Môn a
Gwynedd ar y llall, mae’n amhosibl i unrhyw bolisi ar gyfer Cymru gyfan fod yn rhoi’r
sylw dyladwy i brif gadarnle’r Gymraeg a’r sylw arbennig sydd angen ei roi i gynnal y
niferoedd a’r canrannau yma.

Effeithiau tebygol 1200 o dai ychwanegol yn Nwyfor

Y tueddiad hirdymor yn Nwyfor yw lleihad graddol yn y boblogaeth gynhenid Gymraeg
a chynnydd ychydig yn fwy yn nifer y mewnfudwyr o’r tu allan i Gymru, a’r rheini at ei
gilydd yn tueddu i fod yn bobl hŷn, 

Gan gychwyn trwy grynhoi’n fras y prif ystadegau ar gyfer Dwyfor:
(Mae angen cofio’u bod ychydig yn wahanol i’r rhai am Lŷn ac Eifionydd yn y ddogfen 
arall, a chymhlethdod arall yw bod yr ystadegau sy’n ymwneud ag iaith yn unig wedi eu
cyfyngu i’r boblogaeth dros 3 oed, sy’n egluro gwahaniaethau o fewn y ffigurau
canlynol.)

Tabl 1: Poblogaeth

Poblogaeth Dwyor yn 2011 27,725 o gymharu â 27,322 yn 2001

Cynnydd ers 2001 403 (1.5%)

Nifer yn gallu siarad Cymraeg yn 2011 19,124, o gymharu â 19,361 yn 2001

Canran yn gallu siarad Cymraeg yn 2011 71.3% o gymharu â 73.2% yn 2001

Lleihad ers 2001 237 (1.9% o leihad yn y ganran)

Nifer o bobl a aned yng Nghymru, 2011 19,064 o gymharu â 19,209 yn 2001

Canran a aned yng Nghymru, 2011 68.7% o gymharu â 70.3% yn 2001

Lleihad ers 2001 145 (1.6% o leihad yn y ganran)

Nifer o bobl a aned y tu allan i Gymru, 2011
8,661, o gymharu â 8,113 yn 2001

Canran y bobl a aned y tu allan i Gymru, 2011
31.2% o gymharu â 29.7% yn 2001

Cynnydd ers 2001 548 (1.5% o gynnydd yn y ganran)

Sylwer mai ffigurau am gynnydd mewn canrannau a geir uchod; mae’r cynnydd o 548
yn y bobl o’r tu allan i Gymru yn gynnydd o 6.7% mewn niferoedd o gymharu â’r hyn
oedd yn 2001.

Dyma’r ffigurau am niferoedd a chyfansoddiad aelwydydd ac am niferoedd cartrefi
(household spaces) yn 2011 a 2011:

Tabl 2: Cyfansoddiad aelwydydd

2011 2001 Newid ers 2001

Cyfanswm aelwydydd 12,479 11,762 717

Aelwydydd un person 4551 3721 830

Aelwydydd pensiynwyr yn unig 3808 3743 65

Cyfanswm cartrefi 15,896 14,538 1,358

Nifer unigolion i bob aelwyd 2.22 2.32 -0.1

% o aelwydydd un person 36.5 31.6 +4.9

% o aelwydydd pensiynwyr yn unig
30.5 31.8 -1.3

Ar yr olwg gyntaf, nid yw’r cynnydd o 1,200 yn nifer y tai newydd yn uchel o gymharu
â’r cynnydd o 1,358 a fu rhwng 2001 a 2011. Ar y llaw arall, o weld mai 717 oedd y
cynnydd yn nifer yr aelwydydd, mae’n awgrymu bod y gweddill naill ai’n ail gartrefi,
neu yn dai ar y farchnad.

Sylwer hefyd fod y nifer cyfartalog o bobl ar bob aelwyd wedi gostwng o 2.32 i 2.22 yn
2011.

Ar sail poblogaeth o 27,000 yn fras, byddai hynny ynddo’i hun yn cyfateb i 525 o
aelwydydd ychwanegol; mae’n rhesymol credu bod y gwahaniaeth rhwng hynny a’r 717
o aelwydydd ychwanegol yn cyfrif am y 403 o gynnydd mewn poblogaeth.

Mae’n rhesymol tybio ei bod yn gwneud mwy o synnwyr i ddefnyddio’r cynnydd yn
nifer yr aelwydydd nag yn nifer y cartrefi fel sail cymhariaeth – mae’n annhebyg y
byddai adeiladwyr yn mynd ati i godi tai heblaw fod pobl am eu prynu a’u defnyddio.

Os felly, mae’r 1,200 o dai newydd y bwriedir neilltuo tir ar eu cyfer yn sylweddol fwy
na’r 717 o gynnydd yn nifer yr aelwydydd rhwng 2001 a 2011.

Fel y crybwyllwyd, mae’r 717 o gynnydd hwnnw mewn aelwydydd wedi arwain at 403
o gynnydd yn y boblogaeth, ond un rheswm pam fod y cynnydd hwnnw’n gymharol isel
yw oherwydd gostyngiad yn nwysedd poblogaeth aelwydydd o 2.32 i 2.22. Ni ellir
cymryd yn ganiataol fod yr un gyfradd o leihad yn y dwysedd am ddigwydd eto.

Ar ben hyn, gwelwn fod dwysedd poblogaeth Dwyfor eisoes yn is na’r 2.3 yw yng
Nghymru gyfan. Mae’r gyfran o aelwydydd gorlawn – 3.8% - hefyd yn is na’r 4.7% yng
Ngwynedd a 5.2% yng Nghymru gyfan.

Ffactor arall sy’n gallu cyfrif am gynnydd mewn aelwydydd yn cynnydd yn y niferoedd o
aelwydydd un person (er nad yw hyn yn wir ym mhob achos, ee unigolion gweddw).
Cafwyd cynnydd o 830 mewn aelwydydd o’r fath yn Nwyfor, ac maent bellach yn cyfrif
am 36.5% o’r holl aelwydydd. Unwaith eto, ni ellir cymryd yn ganiataol y bydd yr un
tueddiad yn parhau, oherwydd, mae’r cyfartaledd hwn yn uwch na’r 35.3% yw yng
Ngwynedd ar gyfartaledd, ac yn sylweddol uwch na’r 30.8% yw yng Nghymru gyfan ar
gyfartaledd.

Yn bwysicach na dim efallai, mae’r cyfanswm aelwydydd fel canran y cyfanswm tai yn
neilltuol o isel yn Nwyfor. Mae’n cyfrif am 78.5% o gymharu â 85.9% yng Ngwynedd, a
94.0 yng Nghymru gyfan ar gyfartaledd. Mae’n awgrymu’n gryf fod potensial cryf am
gynnydd poblogaeth o fewn y stoc bresennol o dai.

Rhagamcanion posibl

Er mai rhagamcanion yw unrhyw ystadegau a wneir ar effeithiau ieithyddol datblygu,
mae tystiolaeth o dueddiadau sydd eisoes ar waith yn ein galluogi i ddamcaniaethu ar
sail o wybodaeth.

Fel y nodwyd uchod, y tueddiad yn Nwyfor yw lleihad yn y boblogaeth gynhenid a
chynnydd yn y boblogaeth sy’n symud yma o’r tu allan i Gymru, a’r rheini yn tueddu i
fod yn bobl hŷn. Mae’r rhagamcanion hyn yn seiliedig ar barhau’r tueddiadau presennol 
yn y boblogaeth gynhenid, a defnyddiwyd ffigur o 19,000 fel nifer y siaradwyr Cymraeg
(lleihad o 124 o’r nifer presennol). Ni fernir bod lle i dybio y bydd unrhyw gynnydd
naturiol yn nifer y siaradwyr Cymraeg, nac y bydd codi tai ynddo’i hun yn arwain at
hynny.

Rhagamcan 1
Dim cynnydd o gwbl yn nifer y cartrefi na nifer yr aelwydydd.
Lleihad o 124 yn nifer y rhai sy’n siarad Cymraeg, a’r boblogaeth yn aros yr un fath:
Canran y siaradwyr Cymraeg i lawr i 70.8%

Rhagamcan 2
Dim cynnydd yn nifer y cartrefi, ond cynnydd o 1% yn y boblogaeth (ar dybiaeth y fod
potensial i o leiaf hynny o fewn y stoc dai bresennol):
Canran y siaradwyr Cymraeg i lawr i 70.1%

Rhagamcan 3
Cynnydd o 1200 yn nifer yr aelwydydd, a hynny’n arwain at gynnydd o 672 yn y
boblogaeth. (Defnyddiwyd ffactor o 0.56 o gynnydd mewn poblogaeth am ei fod yn
cyfateb i’r ffordd yr arweiniodd 717 o gynnydd mewn aelwydydd at 403 o gynnydd
mewn poblogaeth rhwng 2001 a 2011)
Canran y siaradwyr Cymraeg i lawr i 69.0%

Rhagamcan 4
Cyfuniad o scenario 2 a 3 – cynnydd yn nifer yr aelwydydd a chynnydd o 1% o fewn y
stoc dai bresennol:
Canran y siaradwyr Cymraeg i lawr i 68.4%

Rhagamcan 5
Mae scenario 3 yn seiliedig ar barhau’r tueddiad o leihau dwysedd poblogaeth
gyfartalog aelwydydd a chynnydd yn nifer aelwydydd un person. Pe na ddigwyddai hyn,
y scenario waethaf bosibl fyddai cynnydd o 1200 yn nifer yr aelwydydd yn arwain at
gynnydd o 2640 (1200 X 2.2) yn nifer y boblogaeth.
Os felly, byddai cyfran y siaradwyr Cymraeg i lawr i 64.5%.

Mae’n wir mae’r scenario waethaf fyddai hyn, ond o ystyried y posibilrwydd cryf fod
gor-gyflenwad o dai eisoes yn yr ardal, ni ellir ei diystyru’n llwyr. Daethpwyd at y rhif
hwn heb dybio unrhyw gynnydd poblogaeth o fewn y stoc dai bresennol; pe digwyddai
hynny, gallai’r dirywiad fod yn fwy fyth. Fel y dengys y ffigurau uchod, mae pob cynnydd
o 1% yn y boblogaeth yn arwain at ddirywiad o fwy nag 1% yn y ganran sy’n siarad
Cymraeg.

Mae pob un o’r opsiynau uchod yn peri gwahanol raddau o rwystr i strategaeth y cyngor
o godi’r ganran sy’n siarad Cymraeg yn Nwyfor i 76.3%.

O dan y scenario lleiaf dinistriol, sef Rhagamcan 1, byddai’n golygu bod angen sicrhau
bod bron i 1,500 o bobl ddi-Gymraeg yn dysgu’r iaith yn rhugl. Mae’r niferoedd hyn yn
codi gyda phob rhagamcan, ac yn achos Rhagamcan 5, byddai’n golygu dros 10,000 o
drigolion di-Gymraeg, ac angen i o leiaf 3,500 ohonynt ddysgu’r iaith yn rhugl er mwyn
cyrraedd targed y Cyngor. Gan fod y mwyafrif llethol o blant eisoes yn gallu siarad
Cymraeg, byddai hyn golygu dysgu Cymraeg i oedolion. Byddai unrhyw un sy’n

gyfarwydd â maes dysgu Cymraeg i oedolion yn sylweddoli bod tasg o’r fath o fewn
cyfnod o ychydig flynyddoedd yn gwbl anymarferol. Er mwyn cynnal a hyrwyddo’r
Gymraeg yn ei chadarnleoedd mae’n hanfodol ystyried demograffeg yn ogystal.

Casgliad

Ni ellir gorbwysleisio’r trychineb ieithyddol petai’r senario waethaf yn cael ei gwireddu
yn yr achos hwn. Mae llawer iawn rhy ychydig o ardaloedd lle mae’r Gymraeg cyn
gryfed ag yw yn Nwyfor i’r Gymraeg allu fforddio colled o’r fath. Un o negeseuon
pwysicaf Cyfrifiad 2011 yw’r graddau y mae plant yn colli eu Cymraeg ar ôl gadael yr
ysgol yn yr ardaloedd mwyaf Seisnig, sy’n dangos na ellir dibynnu ar addysg yn unig i
greu siaradwyr Cymraeg newydd. Mae cynnal y math o gymdeithas sy’n dal i fod yng
Ngwynedd yn gwbl allweddol.

O weld posibilrwydd y scenario waethaf, anodd osgoi’r casgliad bod y nifer o 1200 o dai
ychwanegol yn ormodol – yn enwedig gan nad oes tystiolaeth ddigonol wedi ei chynnig
o’r angen am gynnydd o’r fath.

Mae’r ystadegau diweddaraf a ddaeth o law’r Cyngor yn dangos fod prisiau tai allan o
gyrraedd 67.8% o drigolion ardal Dwyfor. O ystyried fod mwy o bobl o’r tu allan yn
gallu fforddio tai yma, mae hynny’n sicr o fod yn uwch fyth o fewn y boblogaeth
gynhenid.

Mae dadl gref felly dros gyfyngu pob tŷ newydd a godir i rai fforddiadwy. Nid fyddai hyn 
ynddoi’i hun yn rhwystro mewnfudiad, wrth gwrs, ond o leiaf efallai na fyddai’n mynd
ati’n fwriadol i’w annog.

Agwedd arall o’r cynllun sydd angen tynnu sylw ati yw dosbarthiad y tai. Gellir dadlau
bod yma ormod o ganoli ar ardaloedd trefol, neu Bwllheli yn benodol. Un o nodweddion
y newid ieithyddol yng Ngwynedd dros y degawd neu fwy ddiwethaf yw symudiad
graddol o siaradwyr Cymraeg o gefn gwlad i’r trefi, fel bod y Gymraeg yn amlach yn
gryfach yn y canolfannau trefol nag yn y pentrefi gwledig.

Nid dadl dros geisio rhwystro hyn yw dweud y gall gor-ddatblygu mewn trefi gael
effeithiau negyddol ar y cefn gwlad o’u cwmpas. Os edrychwn yn benodol ar ardal
Dwyfor, cafwyd cynnydd o tua 100 yn nifer y siaradwyr Cymraeg yn nhref Pwllheli
rhwng 2001 a 2011 (er bod cynnydd o tua 200 yn y boblogaeth gyffredinol wedi dod â’r
ganran i lawr tua 2%). Rhaid gosod cynnydd o’r fath yn niferoedd siaradwyr Cymraeg o
fewn cyd-destun ardal ehangach – yn ystod yr un cyfnod cafwyd lleihad o 127 yn Nefyn
a Morfa Nefyn, lleihad o 105 yn Abersoch, 26 yn Efailnewydd a Buan, 27 yn Abererch a
17 yn Llanaelhaearn.

Un gwendid yn asesiad effaith ieithyddol a baratowyd gan uned y Cynllun Unedol yw ei
fod yn tueddu i edrych ar dueddiadau o fewn wardiau unigol yn lle yng nghyd-destun
ardal ehangach. Os oes cynnydd yn digwydd o fewn un lle, nid yw’n gynnydd ystyrlon os
yw ar draul ardal arall.

Wrth gwrs, bydd angen edrych ymhellach na’r cynllun datblygu presennol wrth ystyried
dyfodol y Gymraeg yng Ngwynedd. Os bydd dyhead cyffredinol yn parhau o fewn y
boblogaeth gynhenid i symud tua’r trefi, mae angen trafodaeth aeddfed ar sut mae
cynnal y Gymraeg yng nghefn gwlad. Efallai ei bod yn bryd meddwl am y syniadau mwy
creadigol a chefnu ar y tabŵ traddodiadaol yn erbyn yr hyn a elwir yn ‘dai haf’. Efallai 
fod lle i gadw mwy o’r tai hyn mewn dwylo lleol i’w defnyddio fel llety gwyliau; diau
hefyd y byddai annog rhagor o’r boblogaeth gynhenid sydd wedi symud oddi yma i fyw i
brynu eiddo yng nghefn gwlad i’w ddefnyddio ar benwythnosau a gwyliau yn hwb i
Gymreictod yr ardal.

Mater arall sy’n gofyn am sylw yw’r diffiniad o bersonau lleol wrth ystyried
cymhwysedd am dai fforddiadwy neu dai cymdeithasol. Mae holl ffigurau’r cyfrifiad yn
awgrymu bod hyd at tua 95% o’r bobl a aned yng Nghymru sy’n byw yn ardal Dwyfor yn
siarad Cymraeg. Os yw’r gallu i siarad Cymraeg yn sylweddol is ymhlith pobl sydd ar
restr tai cymdeithasol, mae cwestiynau sylfaenol i’w gofyn ynghylch y meini prawf.
Dylid ei gwneud hi’n ofynnol i gymdeithasau tai gofnodi’r gallu i siarad Cymraeg, a bod
yr wybodaeth honno ar gael i’r cyhoedd.

Efallai y deuai i’r amlwg nad codi mwy o dai cymdeithasol o’r newydd sydd ei angen yn
gymaint ond sicrhau mai pobl gwirioneddol leol sy’n cael y tai sydd ar gael.

O droi’n ôl at y cynllun datblygu lleol, fodd bynnag, mae’n anodd osgoi’r casgliad mai
doeth fyddai lleihau nifer y tai ychwanegol sy’n cael eu cynnig, ac edrych eto ar
ddosbarthiad nifer llai o dai. Gan ei bod mor anodd rhagamcanu’n union y tueddiadau
i’w disgwyl o fewn y stoc dai bresennol, efallai na fyddai cyfiawnhad dros wahardd
unrhyw godi tai newydd – er bod dadl gref dros gyfyngu’r rhain i dai fforddiadwy. Yn
wyneb yr arwyddion bod yna gryn lacrwydd o fewn y stoc dai bresennol, fodd bynnag,
anodd osgoi’r casgliad mai doethach fyddai gwneud y camgymeriad o godi rhy ychydig
yn hytrach na gormod o dai.

Huw Prys Jones

Hanfod
Ymgynghoriaeth iaith a gwasanaethau golygyddol

• Elidir, Ffordd Berth Ddu, Llanrwst, Conwy LL26 0HG

• huw@hanfod.net

• 07770 941097

Graffiau iaith a phoblogaeth Llŷn ac Eifionydd 

Mae’n werth nodi bod y cyfrannau sy’n siarad Cymraeg yn y ddau graff yn anghyffredin
o uchel o gymharu ag ardaloedd eraill. O ran y ganran o’r bobl a aned yng Nghymru sy’n

siarad Cymreg mae rhwng 92% a 95% ym mhob grwp oedran, sydd gyda’r uchaf yng
Nghymru .

Graffiau iaith a mannau geni yn ôl oedran

Mae’n galonogol gweld y gyfran sy’n siarad Cymraeg yn uwch na’r gyfran a
aned yng Nghymru, ond mae’n dangos cyfrannau uchel iawn o’r boblogaeth
hŷn wedi symud i mewn i’r ardal. 

Cymhariaeth â 2001

Hwn sy’n rhoi’r darlun cyffredinol o newid rhwng 2001 a 2011. Mae’r
boblogaeth gyffredinol wedi cynyddu o 25,626 i 25,879, sef cynnydd o 253,
tra bod y boblogaeth Gymraeg wedi gostwng o 18,796 i 18,426 sef
gostyngiad o 370. Sy’n golygu bod y boblogaeth ddi-Gymraeg wedi
cynyddu o 6,830 yn 2001 i 7,453 yn 2001 – cynnydd o 673.

Mae’r graff isod (fel sydd yn yr adroddiad gwreiddiol) yn dangos y
newidiadau o fewn grwpiau oedran:

Mae’n dangos cynnydd o 327 yn y boblogaeth 50-74 oed rhwng 2001 a 2011 a
chynnydd o 377 yn y boblogaeth dros 75 oed. O ystyried y ffigurau cyfatebol am
siaradwyr Cymraeg, mae modd gweld mai pobl ddi-Gymraeg sy’n cyfrif am 300 o’r
cynnydd ymysg pobl 50-74 oed, ac am 287 o’r cynnydd ymysg pobl dros 75. O gofio bod
o leiaf 92% o’r bobl sydd wedi eu geni yng Nghymru’n siarad Cymraeg, mae’n amlwg
mai pobl o’r tu allan ydi mwyafrif llethol y rhain. Cynnydd net o bron i 600 felly o bobl
hŷn o’r tu allan i Gymru yn yr ardal o gymharu â 2001. 

Mae’r graff olaf yn dangos y newid ymysg rhai a oedd yn blant 5-14 oed yn 2001 a phobl
ifanc 16-24 oed yn 2011:

Er bod angen gwybodaeth am ardaloedd eraill er mwyn deall llawn arwyddocâd y
ffigurau hyn, ond yn fras yr hyn maen nhw’n ei awgrymu ydi mai colli pobl ifanc ydi’r
prif fygythiad yn hytrach na dirywiad ymysg eu gallu i siarad Cymraeg.
Dyma’r graff cyfatebol ar gyfer Cymru gyfan:

O edrych ar y ffigurau am Gymru gyfan, mae’r ffigurau am gyfansymiau poblogaeth y
ddau grwp oedran tua’r un fath yn 2011 a 2001 ond niferoedd y rhai sy’n siarad
Cymraeg wedi disgyn i tua’r hanner.

Yn Llyn ac Eifionydd ar y llaw arall, cafwyd gostyngiad o 737, neu 23%, yn y boblogaeth
gyffredinol a gostyngiad o 868, neu 29% yn y plant neu bobl ifanc sy’n siarad Cymraeg.
O weld bod 96% o’r bobl ifanc rhwng 16-24 oed a aned yng Nghymru’n siarad Cymraeg,
mae’n ymddangos mai mewnfudo sy’n gyfrifol am y gwahaniaeth, yn hytrach na phlant
yn colli eu Cymraeg.

